
1. Вовед 

Информацијата за петтиот состанок на Поткомитетот за иновации, информатичко општество и социјална политика, кој се оддржа од 21 до 23 јануари 2009 година во Скопје, е подготвена со цел континуирано и детално информирање на членовите на Владата на Република Македонија за работата на заедничките работни тела формирани со  Спогодбата за стабилизација и асоцијација (Комитетот за стабилизација и асоцијација и поткомитетите за конкретни области) и  следењето на нејзината  имплементација и продлабочување на воспоставените договорни односи меѓу двете страни.  

Во таа насока, информацијата ги презентира согледувањата, препораките и заклучоците на Европската комисија кои се однесуваат на исполнувањето на клучните обврски од Спогодбата за стабилизација и асоцијација и преземањето соодветни мерки за нивно спроведување.   
2. Осврт кон клучните согледувања, забелешки и препораки од четвртиот состанок на Поткомитетот за иновации, информатичко општество и социјална политика
Поткомитетот за иновации, информатичко општество и социјална политика го одржа својот петти состанок на 21-23.1.2009 година во Скопје (прилог бр. 1: Дневен ред на состанокот).  

Со состанокот претседаваше Спиро Ристовски, заменик министер за труд и социјална политика. Делегацијата на Европската комисија ја предводеше Мартин Досон, вршител на должност раководител на Секторот за Република Македонија во Генералниот директорат за проширување. 
На состанокот учествуваа претставници од ресорните министерства и други органи на државната управа на Република Македонија, претставници на регулаторните тела и претставници на Мисијата на Република Македонија во ЕУ. Од страна на Европската комисија учествуваа претставници на надлежните генерални директорати и претставници на Делегацијата на Европската комисија во Република Македонија (прилог бр. 2: Учесници на состанокот).   

Во продолжение е дадено резиме на клучните забелешки и препораки на Европската комисија согласно дневниот ред на состанокот, поради важноста од преземање на конкретни мерки за реализација на донесените заклучоци на поткомитетот.
Теми на дискусија 

Образование и култура
      Во областа на реформите во основно и средно образование и зајакнувањето на капацитетите, Европската комисија укажа дека вложувањата во оваа сфера остануваат недоволни и Република Македонија и понатаму ќе треба да вложува и да ги зголемува инвестициите и да работи на подобрување на менаџирањето на образовните процеси.  

        Европската комисија побара одредени објаснувања за тоа какви мерки се преземаат од страна на државата во однос на пружање помош на децата од маргиналните групи (социјалните случаи, децата кои живеат во руралните средини, децата со пречки во менталниот развој, ромските деца) кои се соочуваат со недоволни средства и други проблеми, од аспект на нивно вклучување во задолжителното средно образование. Претставниците на Министерството за образование и наука ги елаборираа подетално мерките кои се преземаат за да се овозможи вклучувањето на овие деца во задолжителното образование.

       Европската комисија изрази загриженост констатирана и во Извештајот за напредокот на Република Македонија за 2008 година во однос на сознанијата за случаи на запишување ромски деца во посебните државни училишта наменети за деца кои се соочуваат со потешкотии во учењето,  во случаи кога истите немаат пречки во менталниот развој.     

       Беше побарано да се достави дополнителна информација за официјалните политики со кои државата ги регулира овие прашања. Европската комисија ја охрабри  Република Мaкедонија да ги усогласува своите политики во оваа сфера со најдобрите воспоставени европски практики и Европската конвеција за човекови права. 

       Европската комисија укажа дека не располага со последни податоци за состојбите во Република Македонија од неколку области во кои Европската комисија поставува заеднички одредници кон чие исполнување се стремат земјите членки: процентот на лица кои прерано го напуштаат образовниот процес (последните делумни податоци со кои располага се од 2003 година),  постигнувањата на учениците (последните податоци се од учеството на Република Мaкедонија во 2001 година во ПИСА студијата за интернационално стандардизираното оценување на постигувањата на учениците), процент на оние кои го завршуваат образовниот процес, учеството на децата во предшколското образование.
       Европската комисија покажа интерес и подготвеност за постапно вклучување на Република Македонија во процесите на следење на напредокот во посочените области и соработка во подобрување на постигнувањата, откако ќе бидат на располагање ажурирани податоци.

      Беше поздравено  успешното учество на Рeпублика Македонија во програмата ТЕМПУС и  беше посочена како еден од најуспешните примери меѓу земјите од Западен Балкан. Нашата држава беше охрабрена и понатаму максимално да ги користи можностите кои и стојат на располагање со програмата која е главен инструмент за поддршка на реформите во високото образование.    

      Европската комисија ја поздрави вклученоста на Центарот за стручно образование и обука во тековниот КАРДС проект за Доживотно учење и ги охрабри институциите вклучени во процесот да ја искористат екпертизата и помошта кои се на располагање преку овој проект. 

     Европската комисија побара објаснување  за тоа како институциите планираат да се справат  со преклопувањето на надлежности кои во сферата на стручното образование би се појавиле помеѓу  Центарот за стручно образование и обука и новоформираната институција Центар за образование на возрасни. Претставниците на Министерството за образование и наука низ дискусијата на кратко изложија за статусот на подготовки за започнувањето на функционирање на Центарот за образование на возрасни, како и тоа дека се планира тесна соработка и координација на овие две тела во областа во која  овие две институции имаат допирни точки.

        Агенцијата за млади и спорт елаборираше за подготовката на Националната стратегија за млади и Акцискиот план за имплементација. Европската комисија покажа интерес за временската рамка во која се планира да биде усвоен планот и за  осумте приоритетни области кои се разработуваат во акциониот план. Воедно укажа на важноста на вклучувањето на младите во процесот на донесување одлуки.
      Претставниците на Европската комисија констатираа дека е постигнат напредок со транспонирањето на  Директивата за образованието на деца на мигранти во  Законот за основно образование и намерите истата соодветно да се транспонира и во Законот за средно образовние. Се посочи дека надлежните институции треба да бидат подготвени за преземање на обврските кои произлегуваат од Директивата, со акцент на вториот аспект кој ја опфаќа обврската за изучувањето на јазикот на државата домаќин. 

       Беше поздравено досегашното учество во двете шеми од програмата Еразмус Мундус во кои Република Македонија може да учествува – Прозорец за Балканот  и Прозорец за надворешна соработка. Рeпублика Македонија беше охрабрена да продолжи со промовирањето на програмата,  учеството на повици за проекти и продолжувањето со подготовки за  учеството во Еразмус Мундус 2 кој ќе се отвори во периодот 2009 – 2011. 
       Во однос на подготовките на Националната агенција за европски образовни програми и мобилност за учество во Програмите на заедницата Доживотно учење и Млади во акција,  Европската комисија  накратко елаборираше за улогата која во процесот на учество во овие програми ја имаат Националната агенција, како имплементатор на програмите и  Министерството за образование и наука како национална надлежна институција задолжена да врши надзор и контрола над работата на Националната Агенција.  Еден од основните формални предуслови за одобрување целосно учество во програмите и акредитацијата на Националната Агенција од страна на Европската комисија, е потпишувањето на Изјава за гаранција со која  Министерството за образование и наука пред Европската комисија ја гарантира регуларноста на работата на Националната Агенција, почитување и следење на правилата на заедницата при имплементација на програмите и користењето на европските фондови. 

        Европската комисија констатираше недоволна комуникација со Министерството за образование и наука  во рамките на овој процес и побара таа да се интензивира во наредниот период.  Исто така се укажа на важноста Министерството за образование и наука  да го зајакне надзорот и контролата над работата на Националната Агенција. 

        Беше поздравена досегашната успешна имплементација Конвенцијата за заштита и унапредување на разновидноста на културните изразувања на УНЕСКО.   Министерството за култура беше охрабрено да учествува во телата формирани за имплементација на Конвенцијата и да го интензивира процесот на размена на искуства за најдобри воспоставени практики за понатамошно имплементирање. Беше поздравено учеството на Република Македонија во Љубљанскиот процес – заедничка акција на Советот на Европа и Европската комисија. Воедно  се охрабрија досегашните активности за финасирање на проекти од културата преку ИПА фондовите.  

       Беше искажано задоволство во однос на досегашните активности кои Министерството за култура преку културната контакт точка ги презема за да ја промовира Програмата Култура 2007- 2013 и бројот на проекти во кои учествува Република Македонија . Претставникот на Европската комисија изрази надеж дека културната контакт точка ќе продолжи со уште поинтензивни активности со цел зголемување на бројот на успешни апликации.

         За програмата „Европа за граѓаните“, Европската комисија изрази надеж дека Министерството за образование и наука   ќе ја забрза  започнатата постапка за потпишување на Меморандумот за разбирање да може да се овозможи учество на следниот Повик за предлог проекти во февруари. 

Наука и истражување

          Европската комисија го поздрави досегашното успешно учество во Седмата рамковна програма и даде сугестии во кои насоки би се развивало  понатамошното учество:  промовирање на останатите универзитети со цел истите да ги добијат сите потребни информации,  фокус на одредени приоритетни области - здравство, животна средина, нанотехнологија, стимулирање на учеството на приватниот сектор, како и преземање активности за подобрување на резултатите од учеството во програмата “Марија Кири”. 

       Се презентираше проектот во рамки на кој се креира националната Euraxess мрежа на мобилност на истражувачи, но Европската комисија се интересираше за тоа дали постои Национален акциски план за мобилност на истражувачи.

        Европската комисија елаборираше за политиките на ЕУ во областа на науката и истражувањето и Европската истражувачка област чии цели ЕУ ги релизира преку Лисабонскиот процес чија главна цел е да ја направи Европа најкомпетитивна економија базирана на знаење. Главните линии на акција кон чие остварување поединечно се стреми секоја земја членка се зголемувањата на инвестирање во истражувањето до 3% од БДП, акциони планови за мобилност на истражувачи, мерки за привлекување на младите луѓе во истражување, поставување приоритети и тн.

      Европската комисија укажа дека зголемување на соработката на европско ниво, зголемување на средствата кои се издвојуваат за наука и зајакнување на националните капацитети е од особена важност за Република Македонија.

      Европската комисија изрази интерес за неколку теми како што се: идентификуваните приоритетни области, процентот на средства од БДП кој се издвојува за истражување и наука и за тоа дали постои некаков национален акционен план со мерки за зголемување на средствата кои од националниот буџет се издвојуваат за наука и истражување, официјалниот број на истражувачи во земјата,  податоци за соодносот помеѓу јавни и приватни инвестиции во истражувањето, информации за тоа дали се предвидени некакви мерки со кои би се стимулирало учеството на приватниот сектор во истражувањето (даночни олеснувања, мерки за привлекување странски инвестиции, склучување приватни – јавни партнерства во оваа област), мерки кои се преземаат за привлекување на младите луѓе во науката. Претставниците на Министерството за образование и наука елаборираа за неколку од горенаведените теми за кои Европската комисија покажа интерес, како што се приоритетите на научноистражувачката политика на Република Македонија, официјалниот број на истражувачи, проектот во чии рамки се предвидува да се привлечат поголем број млади луѓе во науката, средствата кои се одделени од националниот буџет оваа година за наука и истражување. На оние теми за кои во текот на состанокот на Поткомитетот немаше можност да се дадат попрецизни информации ќе биде доставен пишан материјал. 

Информатичко општество и медиуми

Во делот на електронските комуникации, Европската комисија го нагласи напредокот во усогласувањето со acquis кој е постигнат од аспект на либерализација во овој сектор и во фиксната и во мобилната телефонија, што воедно како напредок беше нотирано и во Годишниот извештај за 2008 година, а особено ја поздрави и зголемената конкуренција на пазарот на електронските комуникации.

Се разви детална дискусија во насока на преземените активности за одржување на напредната конкуренција која веќе е воспоставена на овој пазар. 

Европската комисија се интересираше за потенцијалната концентрација на Дојче Телеком на пазарот по преземањето на КОСМОТЕ на што за целата постапка и одлуката околу потенцијалната концентрација, детално објаснување беше дадено од страна на Комисијата за заштита на конкуренција. Во овој контекст, а од аспект на пазарот на мобилна телефонија, Европската комисија побара понови информации за дивестирањето на бизнисот на COSMOFON по концентрацијата на Дојче Телеком и Космоте, на што КЗК извести дека постапката за дивестирање е во иницијална фаза, назначен е надзорен управник во Космофон кој поднесува извештаи секој месец; откако ќе истече периодот за дивестирање ќе се споделат повеќе информации со Европската комисија.

Европската комисија го постави и прашањето за вршење супервизија/мониторинг  односно поделбата на задачите помеѓу Агенцијата за електронски комуникации и Министерството за транспорт и врски. Претставниците на АЕК и МТВ објаснија дека не постои поклопување на надлежностите помеѓу двата органи, министерството креира стратегии и закони, а подзаконските акти за спроведување на законот ги носи агенцијата, како независно регулаторно тело кое воедно врши и инспекциски надзор врз работењето на операторите. Нема преклопување на ниту една надлежност и истите се децидно разграничени и во Законот за електронските комуникации.

Европската комисија побара копија од Стратегијата за следна генерација на широкопојасен интернет, за што Министерството за транспорт и врски презеде обврска за нејзино доставување и воедно даде дополнително појаснување за европските практики и ЕУ мерки со кои Стратегијата е усогласена

Од страна на Европската комисија беа упатени честитки за унапредувањето на регулативата од аспект на заштитните мерки, за нејзиното спроведување и обезбедувањето услови и за новите оператори на пазарот. Во насока на континуирана имплементација на мерките за заштита на конкуренција беа поставени прашања и се дадоа одговори на следните теми:

Во контекст на пазарот за широкопојасен интернет Европската комисија праша за вршење на анализа на пазарите, особено на пазарите 4 и 5 според новата Препорака, како и за состојбата на кабелските оператори на пазарот за широкопојасен интернет. АЕК информираше дека поседуваат централна база на податоци објавени и на нивната интернет страна, ако треба дополнително можат да достават и до Европската комисија информација за уделот на кабелските оператори на пазарот за широкопојасен интернет.  Инаку пазарот 12 е следен во анализата на пазари и АЕК очекува дека битстрим пристапот понуден од операторот со значителан пазарна моќ ќе овозможи и алтернативните оператори да го обезбедат широкопојасниот интернет.

Во контекст на анализа на пазарите, Европската комисија праша дали постои план како тоа ќе се врши согласно новата Препорака на ЕК и дали Агенцијата за електронски комуникации има доволен капацитет, ресурси и експертиза истото да го прави. Од страна на Агенцијата за електронски комуникации беше одговорено дека анализата на пазарите е дел од нивната секојдневна работа, а анализата се врши на 18 релевантни пазари. По првиот круг анализа на пазарите, следен приоритет ќе биде преминот од 18 на 7 релевантни пазари согласно новата Препорака на ЕК. Што се однесува до капцитетот, Агенцијата за електронски комуникации уште еднаш спомена дека е назначен директор на агенцијата и во тек се огласи за вработувања во клучните сектори. Назначувањето на директорот на Агенцијата за електронски комуникации беше поздравено, како и кадровското зајакнување преку нови вработувања. АЕК не најави промени во организацијата, како што беа прашани.

За преносливост на броеви, Европската комисија се интересираше да добие податоци за број на пренесени броеви (може дополнително) и како ова оди во пракса. АЕК извести дека рокот за пренос на број е 7 дена, а се подготвуваат измени со кои истиот ќе се намали на 2. Овој рок е објективен за пренос на број во фиксна телефонија, а за мобилната согласно едноставната постапка следен чекор на АЕК ќе биде намалување на рокот за пренос на број во мобилната телефонија на 1 ден или можеби и пресметување на истиот во работни часови. Податоците за сите пренесени броеви на дневна основа можат да се видат на интернет страната на АЕК.

Од аспект на пресметка на трошоци и водење посебно сметководство, Европската комисија праша дали СМП операторите ја спроведуваат оваа обврска. АЕК одговори дека на СМП операторот во фиксната телефонија оваа обврска му е одамна наметната и намалувањето на цените за интреконекција и разврзан пристап се резултат токму на податоците добиени од водењето посебно сметководство и примената на LRIC методологијата при анализата на трошоците. Со ова се постигнаа поместувањата на пазарот. Што се однесува до мобилната телефонија, рокот за исполнување на обврската за овие оператори е една година, а АЕК ќе подготви Насоки за LRIC за анализа на трошоци кај мобилните оператори. АЕК најави тендер за консултант за изготвување на насоките, како и консултант кој ќе помогне околу анализите на пазарите. 

Европската комисија постави прашања за назначување давател на универзална услуга и имплементација на единствениот број за итни повици Е-112. Министерството за транспорт и врски извести дека во делот за универзална услуга, одредбите во Законот треба да се допрецизираат, а истите потоа ќе имаат и рефлексија и врз подзаконските акти кои ги носи Агенцијата, а се однесуваат на универзалната услуга. Доколку се направат измени во законот истите ќе се пратат до ЕК. Што се однесува до Е-112,  дефинирана е законската рамка, и примарна и секундарна, која го овозможува спроведувањето на Е-112, а самото негово имплементирање е во надлежност на Центарот за управување со кризи. Постои меѓу- ресорско тело кое направи студија и истата е прифатена од ВРМ. Следна фаза е набавка на опрема за операзционализација на системот. Околу обезбедување подетални информации за постапката за набавка на опремата и воспоставување на системот, дополнително би можело да се одговори со подетални информации од центарот за Управување со кризи. 

Посебно внимание беше посветено на дигитализацијата. Европската комисија побара поконкретен календар за преминувањето од аналогно кон  дигитално емитување. Министерството за транспорт и врски извести дека ВРМ зазема став со измените на Законот за ЈП МРД да финансира платформа со која до 2013 ќе се заврши дигитализацијата за јавниот сервис, а за комерцијалните оператори, во тек е тендерска постапка. Ќе има јавно отворање од страна на АЕК во февруари. Оној кој ќе го добие тендерот ќе има обврска во период од 1-2 години да обезбеди покриеност со сигнал на 80% од населението.

Во делот за аудиовизуелна политика, Европската комисија кажа дека измените на Законот за радидифузна дејност треба да бидат во насока на усогласување со Директивата за аудиовизуелни медиумски услуги. Беше поздравен широкиот консултативен процес при подоготовката на измените кој ги вклучува сите заинтересирани страни и особено соработката со ОБСЕ.  

Во однос на јавниот радиодифузен сервис Европската комисија се интересираше кој е степенот во кој постоечкиот систем на наплата на радиодифзуната такса е функционален, односно која е празнината кон исполнувањето на целта за финансиска одржливост на јавниот сервис. Република Македонија одговори дека неодамнешниот напредок е во многу рана фаза, не е значителен; ангажирани се извршители за наплатата; дистрибуцијата на сметките претставува главен проблем. На прашањето од Европската комисија за податоци околу подобрената наплата, Република Македонија повтори дека сеуште нема значително подобрување (затоа не би презентирале бројки). Европската комисија праша дали е веќе одржана ТАИЕКС мисијата и ако не е за кога се планира, од која треба да произлезат препораки за наплата на радиодифузната такса. Република Македонија извести дека подготовките се во тек, дека одржувањето ќе биде следниоте месеци. Европската комисија констатираше дека финансиската одржливост за јавниот радидифузен сервис за извесно време е обезбедена и дека постапката за стечај нема да се употреби (се добило уверување);

Европската комисија реагираше на непополнувањето на испразнетите места (3) во Советот за радиодифузија; се изнесе дилемата дали тоа нема да попречи на работата на Советот, особено сега кога претстојат избори, со оглед на улогата на Советот. Од страна на Советот за радиодифузија беше известено дека со моменталната бројка на советниците, не е попречена работата на Советот, а од законски овластените предлагачи до Собранието на Република Македонија доставени се номинации.
Европската комисија ја поздрави соработката помеѓу Советот за радиодифузија и Комисијата за заштита на конкуренција и дека очекуваат да ги видат резултатите од нивните преземни активности во делот на медиумската концентрација бидејќи забелешките по однос на прашањето за концентрација и потребата од поголема транспарентност на медиумите во Македонија, Европската комисија ги нотираше и во Извештајот за напредокот на Република Македонија за 2008 година. Од тој аспект Европската комисија ги нотираше презентираните информации и во наредниот период ќе очекува повеќе податоци и одблиску ќе ги следи активностите.По завршувањето на поведените постапки за утврдување на постоењето на медиумска концентрација, за исходот од истите да биде известена Европската комисија.

По однос на искажаниот интерес на Европската комисија за временската рамка за приватизација на локалните јавни оператори, Советот за радиодифузија одговори дека постапката е во тек, надлежно е Министерството за економија, а откако ќе се заврши таму постапката Советот за радиодифузија ќе издаде дозволи. Советот за радиодифузија истакна дека имаат став/политика за локално ниво, онаму каде ќе се остане без локален медиум, Советот ќе распише конкурс за доделување дозвола за комерцијални локални радио-станици. Претседавачот се обврза да добиеме комплетен одговор од Министерството за економија до каде се постапките за приватизација и да се достави до Европската комисија.
По однос на усогласувањето со Директивата за аудиовизулени услуги Европската комисија препорача, и покрај тоа што е период на анализа на влијанијата  во Република Македонија, да не се дозволи пазарот да се развие а притоа да недостасуваат инструменти за негова регулација; потребно е да се имаат соодветни норми на место; да се продолжи со имплементацијата; ЕК стои на располагање за консултации преку надлежниот Генерален директорат или преку ТАИЕКС инструментот.
На прашањето на Европската комисија околу конкретната временска рамка, Република Македонија одговори дека директивата треба целосно да се имплементира но дека притоа станува збор за исклучително тешка директива; во текот на 2009 година ќе се одржат повеќе јавни расправи и консултации
Европската комисија извести дека Хрватска најавила имплементација на Директивата до април 2009 година, Турција во текот на 2009 година, Албанија во пролет 2009 година; Европската комисија извести дека на сите овие земји им нудат помош за усогласување и затоа би сакале да знаат ако имаме некаков календар или од прилика кој месец за да можат соодветно да ја испланираат/координираат помошта за сите. Европската комисија смета дека не се наоѓаме на почеток на периодот за промислување/рефлексија.
Република Македонија укажа на фактот дека имплементацијата на оваа директива е многу комплицирана и тешка постапка, а за тоа говори и фактот дека ниту една земја членка не ЕУ сеуште ја нема имплементирано целосно, има најава од Романија, а од листата на земји членки на ЕУ, укажа дека само 4-5 земји членки оваа година се во план да се усогласат целосно, а уште неколку парцијално. Стратешки треба да се размисли дали може парцијално или целосно.  Исто така беше истакнато дека оваа директива е до некаде рефлексија и на телекомуникацискиот пазар и самата конвергенција, а позитивно во Република Македонија е тоа што надлежен орган за креирање на политиките и за двете области (електронски комуникации и радиодифузија) е Министерството за транспорт и врски па политиките да се креираат паралелно. Се нагласи дека од големо значење ќе биде искуството на земјите членки, во 2009 година сигурно ќе има уште неколку јавни расправи за сите отворени прашања (нелинеарни сервиси, периодот транзиционен до дигитализација,  отчетноста и финансирањето на Советот,  авторски права како надлежност на Советот итн.). Целта е квалитетно решение бидејќи искуството со електронските комуникации покажа дека неквалитетна политика или лош закон може само да му наштети на пазарот. Република Македонија за директивата најави понатамошна соработка со Европската комисија и ТАИЕКС, но во моментов не може да се прецизираат датуми бидејќи ни престојат и избори.

Како заклучок во областа на аудиовизуелната политика ЕК во наредниот период одблиску ќе ги следи следниве прашања:
· Финансирањето на јавниот радиодифузен сервис
· Имплементацијата на Директивата за аудиовизулени услуги
· Имплементацијата на Законот за радиодифузна дејност (изборите, концентрацијата во медиумите);   
Во делот на  услуги на информатичко општество, по однос на институционалните капацитети Европската комисија подвлече дека се работи за новоформирано Министерство за информатичко општество.

Европската комисија го поздрави неодамнешното усвојување на Законот за условен пристап до услуги и искажа интерес по однос на имплементацијата. Агенцијата за електронски комуникации информираше дека е во тек подготовка на Меморандуми за соработка помеѓу институциите кои имаат клучна улога во соодветно спроведување на Директивата за услуги со условен пристап имплементирана во законот. Со меморандумот се воспоставува системско решение помеѓу АЕК, Царинската управа, МВР и Државниот пазарен инспекторат.

Во врска со Законот за електронска трговија Европската комисија информираше дека испратила коментари по однос на усвојувањето на acquis бидејќи постоеле одредени забелешки за дефиницијата на давател на услуги на ИО и за претходна авторизација за давање на истите. Се постави прашањето за соодветна реакција на овие коментари, за планови за измена на законот. 
Република Македонија кажа дека овие забелешки се замени во предвид во меѓуресорската група за електронска трговија и дека измени на законот во 2009 година се предвидени за доусогласување со директивата. Измените ќе бидат пратени на коментар до Европската комисија.

По однос на прашањето на ЕК за воспоставување на контакт точки за електронска трговија согласно  Директивата,  од наша страна беше најавен писмен одговор.
Европската комисија информираше дека подготвува втор извештај за Директивата за електронска трговија; ќе биде воспоставен онлајн прашалник. Европската комисија го покани Министерството за информатичко општество да учествува во истиот (да испратиме наши согледувања); Прашалникот ќе биде поставен на интернет страната на Генералниот директорат за внатрешен пазар.
Слободно движење на работници

Европската комисија констатираше дека има мал напредок во оваа област. Недостасуваат административни и технички капацитети за спроведување на политиките на ЕУ и усогласувањето со  aquis. 

Беше побарано објаснување за одредбите со кои се регулира правото на  престој, движење и работа во Република Македонија за членовите на семејствата на работниците од ЕУ и чекорите што ќе бидат превземни со цел да се овозможи пристап до јавниот сектор за граѓаните на ЕУ.

Како дополнителна информација беше побарано да се достави текстот на Законот за работни односи и Законот за вработување и работа на странци на англиски јазик заради проценка од страна на Европската комисија дали во истиот постои дискриминација на работниците кои доаѓаат од земјите на ЕУ во врска со работниот однос, отпуштањето и правните лекови во случаи на дискриминација, согласно член 46 од ССА.

Потребно е понатамошно зајакнување на административните капацитети во спроведувањето на политиките и учеството во Европскиот систем за вработување (ЕУРЕС). 

Социјална политика и вработување

Во делот на трудовото законодавство, Европската комисија побара да даде свое мислење за степенот на хармонизација на националното законодавство со acquis врз основа на табелите за усогласеност кои се изработуваа во рамките на Твининг проектот. По добивањето на истите од страна на словачките експерти до крајот на март 2009 година, се очекува да бидат пратени до Европската комисија. Исто така изрази интерес за резултатите од анализата за модернизација на Државниот инспекторат за труд, како и за понатамошниот план за реализација на активности.

Европската комисија накратко информираше за последните случувања во ЕУ во однос на трудовото законодавство, пред се за директивата за работно време. 

За безбедноста и здравјето при работа, Европската комисија ја потенцираше важноста која се полага во рамките на ЕУ на ова прашање, обемното законодавство и неговата примена во земјите членки. Оттаму, прогресот што Европската комисија треба да го забележи, се базира на соодветно законско усогласување и практичната имплементација од страна на Државниот инспекторат за труд, како одговорна институција за супервизија и мониторинг. 
Европската комисија искажа загриженост  за спроведувањето на националното законодавство за безбедност и здравје при работа и интерес за неколку специфични прашања: за какви точно прекршоци утврдени во инспекциските надзори се поднесени пријави и кој е резултатот од истите, кој е механизмот на известување за несреќи на работното место (постојат различни податоци од Државниот инспекторат за труд и невладините организации), дали е изработена анализа на трошоците за подобрување на работните услови, како се обезбедува спроведување на регулативата за заштита при работа која подразбира значителен трошок за работодавачите, кои се активностите  преземени во рамките на проектот за јакнење на капацитетот на инспекторите, колку инспектори за безбедност при работа се вработени во Државниот инспекторат за труд. За сите овие прашања, од наша страна беше преземена обврска за дополнително доставување на одговор. 
Од страна на Европската комисија беше посочено дека се доцни со донесувањето на правилниците за безбедност при работа во експлозивни атмосфери и безбедност при работа со азбест, предвидени за крајот на 2008 година.

Поради активностите предвидени за безбедност и здравје при работа во рамките на Оперативната програма за компонента 4 од ИПА, Европската комисија побара да биде доставена систематизацијата на работните места во Државниот инспекторат за труд, заради проценка на подготвеноста на институцијата за имплементација на средствата. 
Европската комисија ги поздрави активностите преземени за унапредување на социјалниот дијалог на национално ниво (потпишан Општиот колективен договор за јавниот сектор, консултации со социјалните партнери  за утврдување на репрезентативноста), но изрази загриженост што Република Македонија се уште не учествува во Заедничкиот економско- социјален комитет и повика на потребата од зајакнување на капацитетите на синдикатите. 

Во услови на економска криза, Европската комисија особено ја истакна важноста на социјалниот дијалог.

Од страна на претседавачот беше дадена детална информација за законските решенија што се предвидуваат за определување на репрезентативноста.

Превод на англиски јазик на Предлог измените на Законот за работни односи, со кои се предвидува решение за определување на репрезентативноста, беа побарани да се достават до Европската комисија на мислење. Од наша страна беше преземена обврска да се усвои законот до крајот на јуни 2009 година. 
Во делот на политиките за вработување, Европската комисија истакна дека невработеноста и непријавената работа сеуште остануваат предизвик за Република Македонија и дека макроекономската политика е услов за креирање на нови работни места. Беа поздравени активните мерки кои се реализираат во насока на исполнување на одредницата од Европското партнерство која се однесува на намалување на невработеноста. Дополнителни информации беа побарани за бројот на корисници на овие мерки, буџетот и резултатите за нивната одржливост. 

Чекорите кои се преземаат за зајакнување на капацитетот на Агенцијата за вработување треба да продолжат и нејзината основна дејност треба да биде унапредувањето на вработеноста.

Особен интерес од страна на Европската комисија беше искажан за тоа кога се планира одвојувањето на здравственото осигурување од регистрацијата на невработените.

Дополнителни информации беа побарани за тоа како анализата за потребите од вештини се рефлектира врз мерките за пазарот на труд, како ќе се зајакнува капацитетот на Агенцијата за вработување бидејќи на еден вработен во агенцијата паѓа голем број на невработени и за колкав процентот од невработените се изработени индивидуални планови за вработување. 
За вработените кои учествуваат на имплементација на активните мерки за вработување, а се платени од страна на меѓународен донатор, Европската комисија побара гаранција дека ќе бидат задржани на работните места и по завршувањето на проектите, заради задржување на квалификуван кадар во администрацијата, кој потоа би бил искористен за активности финансирани од ИПА фондовите. Од наша страна беше дадено уверување дека истите ќе бидат задржани во администрацијата.
Исто така од наша страна беше преземена обврска за усвојување на Националниот акционен план за вработување 2009- 2010 до крајот на февруари 2009 година.    
Во однос на подготовките за ИПА компонента 4, Европската комисија го поздрави постигнатото во 2008 година и повика на продолжување на активностите, но изрази загриженост за доцнењето во поднесувањето на апликацијата за пренос на надлежостите за управување, што претставува сериозен ризик за губење на финансиските средства за 2007 година. Исто така повика на комплетирање на Секторскиот комитет за следење, бидејќи има поплаки од невладини организации за назначениот претставник од редовите на граѓанскиот сектор.
И во областа на социјалната заштита, Европската комисија констатираше слаб административен капацитет и повикувајќи се на целите договорени на ниво на ЕУ за адекватни и одржливи пензии, се интересираше за начинот како ВРМ ќе ја прошири покриеноста со што сите стари лица ќе добиваат пензија.

Од страна на Европската комисија, социјалната инклузија беше оценета како најголем предизвик во услови на економска криза. Поздравувајќи го мултисекторскиот пристап, Европската комисија повика на зајакнување на капацитетот на локалната самоуправа за спроведување на услугите од социјална заштита, кои со процесот на децентрализација поминуваат во надлежност на локалната власт. Во однос на подготовката на Заедничкиот меморандум за инклузија, Европската комисија очекува сигнал од наша страна за зајакнат административен капацитет. 
Во делот на недискриминацијата и еднаквите можности за жените и мажите, Европската комисија повика на што поскоро усвојување на Законот за заштита од дискриминација, а пред тоа предлогот на закон да биде пратен до нив на мислење. Беа поздравени чекорите што се преземаат  за справување со повеќекратната дискриминација и отпочнувањето со примена на родовото буџетирање. Беше побарана англиската верзија на Националниот план за акција за родова рамноправност да биде доставен дополнително.    

3. Согласно претходно изнесеното, се предлага Владата на Република Македонија да ги усвои следните Предлог заклучоци:
1) Владата на Република Македонија ја разгледа и усвои Информацијата за петтиот состанок на Поткомитетот за иновации, информатичко општество и социјална политика одржан на 21-23.1.2009 година 
2) Се задолжувааат:
Министерство за труд и социјална политика

· Да го испрати до Европската комисија Законот за вработување и работа на странци и Законот за работни односи на англиски јазик најдоцна до крајот на февруари 2009 година преку СЕП

· Да испрати  дополнителен одговор на прашањето на Европската комисија во врска со работниот однос, отпуштањето и правните лекови во случаи на дискриминација на граѓани на ЕУ до крајот на февруари 2009 година преку СЕП.

· Табелите за усогласеност на националното трудово законодавство со acquis да ги достави до Европската комисија, до крајот на март 2009 година преку СЕП
· Да испрати одговор на следниве прашања: за какви точно прекршоци утврдени во инспекциските надзори се поднесени пријави и кој е резултатот од истите, кој е механизмот на известување за несреќи на работното место (постојат различни податоци од ДИТ и невладините организации), дали е изработена анализа на трошоците за подобрување на работните услови, како се обезбедува спроведување на регулативата за заштита при работа која подразбира значителен трошок за работодавачите, кои се активностите  преземени во рамките на проектот за јакнење на капацитетот на инспекторите, колку инспектори за безбедност при работа се вработени во ДИТ, до крајот на февруари 2009 година преку СЕП

· Да ја испрати систематизацијата на работните места во ДИТ до крајот на февруари 2009 година преку СЕП

· Да го забрза усвојувањето на правилниците за безбедност и здравје при работа во експлозивни атмосфери и безбедност и здравје при работа со азбест
· Да достави превод на англиски јазик на Предлог измените на Законот за работни односи, со кои се предвидува решение за определување на репрезентативноста до крајот на февруари 2009 година преку СЕП

· Да достави дополнителни информации за бројот на корисници на активните мерки за вработување, буџетот и резултатите за нивната одржливост до крајот на февруари 2009 година преку СЕП

· Да достави дополнителни информации за тоа како анализата за потребите од вештини се рефлектира врз мерките за пазарот на труд до крајот на март 2009 година преку СЕП

· Да достави дополнителни информации како ќе се зајакнува капацитетот на АВРМ бидејќи на еден вработен во агенцијата паѓа голем број на невработени до крајот на февруари 2009 година преку СЕП

· Да достави дополнителни информации за колкав процент од невработените се изработени индивидуални планови за вработување до крајот на февруари 2009 година преку СЕП

· Да достави до Секретаријатот за европски прашања информација за покриеност со пензии на старите лица во РМ, имајќи ги предвид препораките на ЕК, заради натамошно соодветно проследување до ЕК  
· Во Националната програма за усвојување на правото на ЕУ да предвиди мерки за зајакнување на административниот капацитет за спроведување на социјалната заштита и социјалната инклузија 
· Во Националната програма за усвојување на правото на ЕУ да предвиди мерки за зајакнвуање на капацитетот на локалната самоуправа за спроведување на услугите од социјална заштита, кои со процесот на децентрализација поминуваат во надлежност на локалната власт
· Да продолжи со вклучување на граѓанското општество во креирање и спроведување на политиките за социјална инклузија
· Да го испрати на мислење до Европската комисија Предлог  Законот за заштита од дискриминација до крај на февруари 2009 година преку СЕП

· Да го достави Предлогот на Законот за заштита од дискриминација на усвојување на Владата на Република Македнија, до крајот на февруари 2009 година. 
· Да го испрати до Европската комисија Националниот план за акција за родова рамноправност до крајот на февруари 2009 година преку СЕП

Министерство за финансии

· Во соработка со Министерството за труд и социјална политика и Министерството за образование и наука, да ја поднесе апликацијата за пренос на надлежостите за управување на компонента 4 од ИПА и да го комплетира Секторскиот комитет за следење најдоцна до крајот на февруари 2009 година и за тоа да го информира СЕП
Министерство за образование и наука:

· Да достави информација за официјалните политики во државата за запишување на деца со посебни потреби во посебните училишта, посебно од аспект на изразената загриженост на Европската комисија за сознанијата за запишување ромски деца кои немаат ментален хендикеп во посебните државни училишта до крајот на февруари 2009 година преку СЕП
· Да достави до Европската комисија ажурирани податоци за: процент  на ученици кои прерано го напуштаат образовниот процес, постигнувањата на учениците, процент на оние кои го завршуваат образовниот процес до крајот на февруари 2009 година преку СЕП
· Да преземе активности за вклучување на Република Македонија во ПИСА студијата за интернационално стандардизираното оценување на постигнувањата на учениците и  за тоа да го извести Секретаријатот за европски прашања до крајот на март 2009 година
· При планирањето на буџетот за 2010 година да ја има предвид потребата од зголемување на инвестициите во образованието 

· Да ги продолжи активностите за успешно учество во ТЕМПУС програмата и  искористување на можностите кои стојат на располагање и за реализираните активности да го извести Секретаријатот за европски прашања 
· Да ги продолжи активностите за учество во Еразмус - Прозорец за Балканот  и Прозорец за надворешна соработка, да продолжи со подготовки за учество во Еразмус Мундус 2 и за реализираните активности да го извести Секретаријатот за европски прашања 
· Да достави официјална номинација на контакт лице од Министерството за образование и наука до Генералниот директорат за образование и култура на Европската комисија преку кое ќе се одвива официјалната комуникација меѓу Министерството за образование и наука како надлежна институција за Националната агенција на национално ниво и ЕК во насока на зајакнување на комуникацијата до крајот на февруари 2009 година и копија од номинацијата да достави до Секретаријатот за европски прашања
· Да предвиди и преземе соодветни мерки за зајакнување и интензивирање на улогата на Министерството за образование и наука - надлежна институција на национално ниво за Националната агенција за европски образовни програми и мобилност како контролен и мониторен механизам над работата на Националната Агенција и за сите планирани и превземени активности да го информира Секретаријатот за европски прашања
· Да достави информација до Владата на Република Македонија со цел завршување на постапката за потпишување на Меморандумот за разбирање за учество во програмата “Европа за Граѓаните” до крајот на февруари 2009 година

· Да  преземе активности за продолжување на  позитивниот тренд во учеството во Седмата Рамковна програма и при тоа да се стави посебен акцент на промоција на програмата во сите универзитети низ земјатa, фокусирање на тематски области - здравство, животна средина, итн., интензивирање на активности во насока на зголемување на учеството на приватниот сектор  во РП 7, интензивирање на активности за подобрување на резултатите од учеството во “Марија Кири” програмата За преземените активности континуирано да се известува Секретаријатот за европски прашања

· Да се предвидат и преземат конкретни мерки и активности за интензивирање на мобилноста на македонските истражувачи и за тоа да се информира Секретаријатот за европски прашања
· Да достави информации до Европската комисија за процентот од БДП кој се издвојува за истражување и наука, податок за официјалниот број на истражувачи во земјата, податоци за соодносот помеѓу јавни и приватни инвестиции во истражувањето, информации за тоа дали во земјата се предвидени некакви мерки со кои се стимулира учеството на приватниот сектор во истражувањето (даночни олеснувања, мерки за привлекување странски инвестиции, склучување приватни – јавни партнерства) до крајот на февруари 2009 година преку СЕП
Министерство за култура 

· Да продолжи со активности за учество во телата формирани за имплементација на Конвенцијата за заштита и унапредување на разновидноста на културните изразувања и размена на искуства за најдобри воспоставени пракси за нејзино понатамошно имплементирање и за тоа континуирано да го информира Секретаријатот за европски прашања 
· Да продолжи со активностите за успешно учество во програмата Култура 2007 - 2013 и нејзино понатамошно промовирање и за тоа континуирано да го информира  Секретаријатот за европски прашања 
Министерство за транспорт и врски 

· Да достави копија од Стратегијата за следна генерација на широкопојасен интернет по нејзиното усвојување од страна на Владата на Република Македонија до Европската комисија преку СЕП
· Да достави до Европската комисија  подетални информации за постапката за воспоставување на системот за Е-112, вклучително и набавка на опремата, по набавување на податоците од Центарот за управување со кризи до крајот на февруари 2009 година преку СЕП
· До Владата на Република Македонија да достави Информација за состојбите со наплатата радиодифузната такса 

Министерството за правда

· Во соработка со  Министерството за економија, Министерството за транспорт и врски, Советот за радиодифузија и Комисијата за заштита на конкуренција да подготви Информација до Владата на Република Македонија за законодавната рамка која се однесува на концентрација на сопственоста на медиумите до крајот на април 2009 година 
Министерство за економија

· Во координација со Министерството за информатичко општество, измените на законот за електронска трговија предвидени за 2009 година да бидат пратени на коментар до Европската комисија преку СЕП. 
· Во координација со Министерството за информатичко општество, преку Секретаријатот за европски прашања до  Европската комисија да достави писмен одговор за воспоставување на контакт точки за е-трговија согласно  Директивата до крајот на март 2009 година  
· Да достави податоци до Европската комисија за постапката за приватизција на локалните радиодифузери до крајот на февруари 2009 година преку СЕП. 
     Агенција за млади и спорт

· Да ја заврши постапката за  усвојување на Акциониот план за имплементација на Националната стратегија за млади во предвидената временска рамка до крајот на март 2009 година и за статусот да го информира Секретаријатот за европски прашања
3) Се препорачува на:
· Агенцијата за електронски комуникации преку Секретаријатот за европски прашања до Европската Комисија да достави податоци за број на пренесени броеви, согласно услугата за преносливост на броеви, и податоци за уделот на кабелските опартори на пазарот за широкопојасен интернет. 
· Советот за радиодифузија преку Секретаријатот за европски прашања до Европската Космија да достави податоци за доделување дозвола на локалните радиодифузни оператори кои ја завршиле постапката за приватизација согласно постапката во Министерството за економија до крајот на февруари 2009 година 
· Комисијата за заштита на конкуренцијата по завршувањето на поведените постапки за уврдување на постоењето на медиумска концентрација, за исходот од истите да ја извести Европската комисија преку Секретаријатот за европски прашања

Дневен ред

1. Добредојде и отварање на состанокот 

2. Усвојување на дневниот ред

3. Образование и култура
3.1. Реформи во основното и средното образование (и јакнење на капацитетите)

3.2. Реформи во високото образование и имплементација на болоњскиот процес: придонесот на програмата Темпус

3.3. Реформи во стручното образование и обука во насока на потребите на пазарот на труд

3.4. Политика за млади

3.5. Транспозиција на директивата за образование на деца на мигранти

3.6. Вклученост на студенти, професори и институции во програмата Еразмус Мундус и Еразмус Мундус- надворешен прозорец за соработка

3.7. Подготвителни активности за учество во програмите Доживотно учење и Млади во акција
3.8. Соработка во областа на културата

3.9. Преглед на учеството во програмата Култура

3.10. Статус на подготовките за учество во програмата Европа за граѓаните

4. Наука и истражување
4.1. Програми на заедницата (РП 7)

4.2. Подготовки за национална Еураксес мрежа

4.3. Европска истражувачка област (презентација на ЕК)

5. Информатичко општество и медиуми
5.1. Електронски комуникации

Најнова состојба во политиките за електронски комуникации

Спроведување на регулаторната рамка за електронски комуникации

Состојба на пазарот за електронски комуникации (индикатори)

5.2. Услуги на информатичко општество

Законодавна рамка и институционален капацитет
Развој на услуги од информатичко општество

5.3. Аудиовизуелна политика

Усогласување на законодавството со Директивата за аудиовизуелни медиумски услуги (состојба)

Политики и насоки за дигитализација и дигитален свичовер

Состојба на Јавниот радиодифузен сервис

Имплементација на Законот за радиодифузија (одлуки на СРД за имплементација на ЗРД; мерки против медиумска концентрација)

6. Слобода на движење за работници

6.1. Пристап до пазарот на труд (последни измени на законодавството)  

6.2. ЕУРЕС
· Компатибилност на базата на податоци за слободни работни места со ISCO
· Јакнење на институционалните капацитети

6.3. Координација на системите за социјално осигурување

6.4. Картичка за здравствено осигурување

7. Социјална политика и вработување

7.1. Трудово право
7.2. Здавје и безбедност при работа

7.3. Социјален дијалог

7.4. Политика за вработување и Европски социјален фонд

· Активни политики на пазарот на труд за 2008 година

· Национален акционен план за вработување 2009- 2010

· Јакнење на капацитетите на АВРМ

· Компонента 4 од ИПА

7.5. Социјална заштита

7.6. Социјално вклучување

7.7. Недискриминација и еднакви можности за жените и мажите  

8. Разно 

9. Заклучоци 

Листа на учесници

Република Македонија

Спиро Ристовски, Заменик министер за труд и социјална политика, Претседавач 

Ирена Ристеска, Министерство за труд и социјална политика

Дејан Ивковски, Министерство за труд и социјална политика

Мирјанка Алексевска, Министерство за труд и социјална политика

Емил Крстановски, Министерство за труд и социјална политика

Ацо Јаневски, Министерство за труд и социјална политика

Александра Славкоска, Министерство за труд и социјална политика

Ирена Тодороска, Министерство за труд и социјална политика

Софија Спасовска, Министерство за труд и социјална политика

Елена Грозданова, Министерство за труд и социјална политика

Јована ТренЧевска, Министерство за труд и социјална политика

Силвана ТРАЈКОВСКА, Агенција за вработување

Никола ТАШЕВ, Агенција за вработување

Вељка Јуран, Агенција за вработување

Дијана Василевска, Фонд за здравствено осигурување

Јасминка Киркова, Министерство за транспорт и врски

Димитар Буковалов, Министерство за транспорт и врски

Благица АНДРЕЕВА, Министерство за информатичко општество

Марија НИКОЛОСКА, Министерство за информатичко општество

Славица Настеска, Агенција за електронски комуникации

Лилјана ДЕНКОВСКА, Агенција за електронски комуникации

Снежана Трпевска, Совет за радиодифузија

Илир Ајдини, Совет за радиодифузија

Ана Дојчиновска, Комисија за заштита на конкуренција 

Константин Христовски, Министерство за образование и наука

Снежана БилиЌ Сотировска, Министерство за образование и наука

Катерина Шумановска, Министерство за образование и наука
Љупчо СПАСОВСКИ, Министерство за образование и наука
Милка МАСНИКОСА, Министерство за образование и наука
Марина НИКОЛОВА, Министерство за образование и наука
Хикмете СЕЛМАНИ, Министерство за образование и наука
Елизабета Јовановска РадановиЌ, Центар за стручно образование и обука
Бошко НЕЛКОСКИ, Национална агенција за европски образовни програми и мобилност
Снежана СТЕФАНОВСКА, Агенција за млади и спорт
Билјана Прентоска, Министерство за култура
Борче Николовски, Министерство за култура
Елена ПОЦЕВСКА, Министерство за надворешни работи
Димитар МИТРЕВСКИ, Министерство за надворешни работи
Ирена БОЈАЏИЕВСКА, Секретаријат за европски прашања 

Неда ДОЈЧИНОВСКА, Секретаријат за европски прашања

Арбенита ИСМАНИ, Секретаријат за европски прашања

Азра Мисини, Секретаријат за европски прашања, Секретар
Мисија на Република Македонија во ЕУ

Џенк СЕЈФУЛА
Европска комисија

Martin dawson, Генерален директорат за проширување, Шеф на делегацијата на ЕУ
Per Ibold, Генерален директорат за проширување 
Catherine Henriot, Генерален директорат за образование и култура
Marisa fernandez esteban, Генерален директорат за информатичко општество и медиуми
Jan behrens, Генерален директорат за вработување, социјални прашања и еднакви можности
Anette bjornsson, Генерален директорат за вработување, социјални прашања и еднакви можности

Dorota dlouchy, Генерален директорат за вработување, социјални прашања и еднакви можности

Maciej szymonski, Генерален директорат за проширување
Мисија на ЕУ во РМ

